
〈主知。以道德為己任。畫一之歌既作。休有成規。太平之策略行。翕臻至治。俄還宰印。出剖使符。幅員蒼生。望晉公之再入。旦夕徽𠕋。副周尹之具瞻。〉

〈代謝兩憲狀。某。天資底滯。胄系羈平。早挾片文。晚塵一第。脫略名場之困。間關仕路之榮。旋貳方州。適居要地。鮮嘗坐局。多所抗塵。間參决於〉

〈簿書。訖無禆於課最。慤廉自信。單瑣誰容。豈圖經世之才。方重按章之選。夙夜重寄。品裁庶官。隨器而任人。市骨而圖駿。以某。外弗修於邊幅。内粗〉

〈守於廉隅。諒其介愚。謂可甄㧞。特程露奏。上達䆳旒。坦然至公。施及無意。靖言惟度。厥有階繇。此盖伏遇某官。樂育興懷。兼容成德。輕於慰薦。録此〉

〈孱庸。敢不持前所存。覬後有立。糜軀以報。知己難酬。代謝何龍圌狀。伏蒙特抗辟書。俾從藩服。匪才被奬。日度。於何勝。成命未行。預虞於弗稱。〉

〈惟治朝之故事。付帥府之要權。得舉賢材。以備官屬。眷乃題輿之請。最居推轂之先。賛行教條。關决政務。講兵民之利疢。攷風俗之便宜。當取經通〉

〈之流以光慰薦之首。如某者。胄從寒薄。性得顓愚。局若轅駒。固逮明之無所。欣如壧蟄。第竊抃之為多。伏過某官。為本光容。米葑下體。將令駑猥。亦〉

〈玷龍光。儻卯翼生成。獲繇於恩館。則頂踵酬報。不後於衆人。府推謝學士狀。自去京都。亟來淮服。馳心翹館之下。回首長安之遥。仰企髙風。倍〉

〈增勞臆。恭以某官。德宏業巨。行潔文醇。由妙年而取甲科。不累日而踐華貫。早被温書之召。入登秘館之遊。䞇劇治於神幾。勢非乆次。暢辰猷於禁〉

〈署。議所同歸。願輔粹襟。行光寵數。俛惟瑣亞。倍百他倫。謝李兵部狀。近以驟逺崇威。懼遺孤迹。愧向重知之地。尚懷未滿之心。因貢箋函。仰通〉

〈凡格。繇誠計之迫遽。致言詞之譸張。謂塵將命之嚴。必冒瀆尊之咎。終朝自省。悸魄難安。曷圖大漕之崇。弗間冗曹之細。益恢全度。曲究下情。謂夫〉

〈以賤干貴者。盖有欲言。由初及末者。方能成物。特寬罪斥。親占教音。事絶舊聞。幸踰始望。惕焉拜賜。藏以為榮。兼讅順履時暄。誕膺景福。恭以某官。〉

〈蚤紓賢業。自結主知。言施當世而可行。名揭本朝而甚白。連更重柄。未嘗坐席之温。方總外臺。行被詔函之趣。還台衡之舊柄。光史𠕋之新書。庶俾〉

〈孱庸。訖繄埏冶。代謝二漕狀。換縣于兹。字人未幾。官簿弗整。民瘼尚留。與錦使裁。雖强學而安可。血指為斫。誠不能之使然。聞攬轡之按臨。欲〉

〈望風而引去。不時警斥。盡出優憐。究悉寸心。誓殫拙者之效。周旋巨庇。庶免官瘝之虞。方逺使威。第馳愚悃。恭以某官。才兼數器。名重本朝。綱紀列〉


〈城之風。暫光主寄。發揮當世之務。行暢賢圖。伏望上為邦家。精調寢餗。恭以運使舍人。直清不𠋣。莊重自居。名聳薦紳。道東當扆。然外臺煩使。誠曰〉

